
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 5380 21-03-2025 - ൽ മറുപടിയ്ക്

കേരളത്തിൽ നിന്നുളള ഹജ്ജ് തീർത്ഥാടകർ

ചോദ്യം ഉത്തരം

ശ്രീ. എൻ. എ. നെല്ലിക്കുന്ന്

ശ്രീ. വി. അബ്ദുറഹിമാൻ

(ന്യുനപക്ഷക്ഷേമം, കായികം, വഖഫ്, ഹജ് തീർത്ഥാടന

വകുപ്പ് മന്ത്രി)

(എ)
കേരളത്തിൽ നിന്ന് ഇത്തവണ സർക്കാരിന്റെ

ആഭിമുഖ്യത്തിലും സ്വകാര്യ ഗ്രൂപ്പുകളിലും ഹജ്ജിന്

പോകുന്നവർ എത്രവീതമാണെന്ന് വ്യക്തമാക്കാമോ;

(എ) കേരളത്തില്‍ നിന്ന് ഇത്തവണ ഹജ്ജിന്

പോകുന്നതിനായി സര്‍ക്കാര്‍ ക്വാട്ടയില്‍

തെരഞ്ഞെടുക്കപ്പെട്ടവരുടെ എണ്ണം 15591 ആണ്.
സംസ്ഥാന ഹജ്ജ് കമ്മിറ്റി മുഖാന്തരമല്ലാത്തതിനാല്‍

സ്വകാര്യ ഗ്രൂപ്പില്‍ പോകുന്നവരുടെ എണ്ണം വ്യക്തമല്ല.

(ബി)

സ്വകാര്യ ഗ്രൂപ്പുകളില്‍ പോകുന്ന ഹജ്ജ്

തീർത്ഥാടകർക്കും സർക്കാരിന്റെ ആഭിമുഖ്യത്തിൽ

പോകുന്ന ഹജ്ജ് തീർത്ഥാടകർക്കും പ്രയാസങ്ങൾ

ഉണ്ടായാൽ സർക്കാർ ഏതെല്ലാം രീതിയിലാണ്

ഇടപെടാറുള്ളതെന്ന് വ്യക്തമാക്കാമോ;

(ബി) കേന്ദ്രസര്‍ക്കാരിന് കീഴിലുള്ള ഹജ്ജ് മിഷനാണ്

സൗദിയിലെ ഹജ്ജുമായി ബന്ധപ്പെട്ട കാര്യങ്ങള്‍

കോ-ഓര്‍ഡിനേറ്റ് ചെയ്യുന്നത്. ഹജ്ജ് കമ്മിറ്റിയ്ക്ക്

കീഴില്‍ പോകുന്ന ഹാജിമാരെ സഹായിക്കുന്നതിന്

ഓരോ 150 ഹാജിയ്ക്ക് വീതം ഒരു സ്റ്റേറ്റ് ഹജ്ജ്

ഇന്‍സ്പെക്ടറെ വോളന്‍ന്റീയറായി സൗദിയിലേയ്ക്ക്

അയയ്ക്കന്നുണ്ട്. സ്റ്റേറ്റ് ഹജ്ജ് ഇന്‍സ്പെക്ടര്‍മാര്‍ക്ക്

സംസ്ഥാന ഹജ്ജ് കമ്മിറ്റിയുടെ നേതൃത്വത്തിലും,
കേന്ദ്ര ഹജ്ജ് കമ്മിറ്റിയുടെ നേതൃത്വത്തിലും

സമഗ്രമായ പരിശീലനം നല്‍കി വരുന്നുണ്ട്. ഹജ്ജ്

കമ്മിറ്റിയ്ക്ക് കീഴില്‍ പോകുന്ന ഹാജിമാരുടെ യാത്ര

മുതല്‍ തിരിച്ചു വരുന്നതുവരെ വിവിധ കാര്യങ്ങളില്‍

സഹായിച്ചുകൊണ്ട് അവരുടെ കൂടെ സ്റ്റേറ്റ്

ഇന്‍സ്പെക്ടര്‍മാര്‍ ഉണ്ടായിരിക്കും. കൂടാതെ അവശ്യ

മെഡിക്കല്‍ സംവിധാനങ്ങളും ഒരുക്കുന്നുണ്ട്. സ്വകാര്യ

ഗ്രൂപ്പുകളില്‍ പോകുന്ന ഹജ്ജ് തീര്‍ത്ഥാടകരുടെ

കാര്യങ്ങള്‍ സംസ്ഥാന സര്‍ക്കാരിന്റെ പരിധിയില്‍

വരുന്നതല്ല.

(സി) കേരളത്തിൽ എത്ര ഹജ്ജ് എംബാർക്കേഷൻ

പോയിന്റുകൾ ഉണ്ടെന്നും അവിടങ്ങളിൽ ഹജ്ജ്

തീർത്ഥാടകരിൽ നിന്ന് ഈടാക്കുന്ന വിമാനക്കൂലി

എത്രവീതമാണെന്നും വ്യക്തമാക്കാമോ; വി​
മാനക്കൂലിയിൽ അസമത്വമുണ്ടെങ്കിൽ

അവസാനിപ്പിക്കാൻ സർക്കാർ ഇടപെട്ടിട്ടുണ്ടോ;
വിശദാംശം നൽകാമോ; ഈ അസമത്വത്തിനുളള

കാരണമെന്താണെന്ന് വ്യക്തമാക്കാമോ?

(സി) കേരളത്തില്‍ 3 ഹജ്ജ് എംബാര്‍ക്കേഷന്‍

പോയിന്റുകളാണ് ഉള്ളത്.

ഈ എംബാര്‍ക്കേഷന്‍ പോയിന്റുകളില്‍ നിന്നും

ഈടാക്കുന്ന വിമാനക്കൂലിയുടെ കണക്കുകള്‍

കൃത്യമായി ലഭ്യമായിട്ടില്ല. അസമത്വമുണ്ടെന്ന്

ശ്രദ്ധയില്‍പ്പെട്ടിട്ടുണ്ട്. 2025-ലെ സീസണില്‍

കാലിക്കറ്റ് എബാര്‍ക്കേഷന്‍ പോയിന്റില്‍ നിന്നും മറ്റു

എംബാര്‍ക്കേഷന്‍ പോയിന്റുകളെ അപേക്ഷിച്ച്

40,000/-ത്തോളം രൂപ അധികമായി എയര്‍ ഇന്ത്യ

ക്വട്ടേഷന്‍ നല്‍കിയിട്ടുണ്ടെന്ന് അനൗദ്യോഗികമായി

അറിഞ്ഞിട്ടുണ്ട്. കാലിക്കറ്റ് എംബാർകേഷൻ

പോയിന്റിൽ നിന്നും ഉയർന്ന വിമാനക്കൂലി

ഈടാക്കാനുള്ള എയർ ഇന്ത്യ എക്സ്പ്രസ്സിന്റെ നീക്കം

ന്യായരഹിതമായതിനാല്‍ ആയത് കുറയ്ക്കണമെന്ന്

ആവശ്യപ്പെട്ടുകൊണ്ട് കേന്ദ്ര വ്യോമയാന മന്ത്രിയ്ക്കും ,
കേന്ദ്ര ന്യൂനപക്ഷകാര്യ മന്ത്രിയ്ക്കും 31/12/2024-ല്‍
കത്ത് നൽകിയിട്ടുണ്ട്. കൂടാതെ, എയർ ഫെയർ

കുറക്കണമെന്നാവശ്യപ്പെട്ട് എയർ ഇന്ത്യ ലിമിറ്റഡ്

-ന്റെ ചെയർമാന് വകുപ്പ് സെക്രട്ടറി 10/01/2025-നും,
കത്ത് നൽകിയിട്ടുണ്ട്. പകർപ്പുകൾ അനുബന്ധമായി

ചേര്‍ക്കുന്നു.

കേന്ദ്ര ന്യൂനപക്ഷ കാര്യ മന്ത്രിയുടെ 06/03/2025
-തീയിതിയിലെ കേരള സന്ദര്‍ശന വേളയില്‍

വിമാനക്കൂലി കുറയ്ക്കുന്ന കാര്യത്തില്‍ നടപടി

ത്വരിതപ്പെടുത്തണമെന്ന് നേരിട്ട് കണ്ടും

ആവശ്യപ്പെട്ടിട്ടുണ്ട്.

വിമാനം ടെന്‍ഡര്‍ വിളിക്കുന്നതിലെ വ്യത്യാസങ്ങള്‍

നിരക്കില്‍ പ്രതിഫലിക്കും. കോഴിക്കോട്

വിമാനത്താവളത്തില്‍ വലിയ വിമാനങ്ങള്‍ ഇറങ്ങാന്‍

അനുമതി ലഭിക്കാത്തതിനാല്‍ കൂടുതല്‍ കമ്പനികള്‍

ടെന്‍‍ഡറില്‍ പങ്കെടുത്തിട്ടില്ല. ഇത് നിരക്ക്

വര്‍ദ്ധിക്കാന്‍ കാരണമാകും എന്നാണ് കേന്ദ്ര

സര്‍ക്കാരില്‍ നിന്നും കിട്ടിയിട്ടുള്ള വിശദീകരണം.

സെക്ഷൻ ഓഫീസർ

